Co paso do tempo, colle forza a
dimensidén cultural que tefien adquirido
0s escasos itinerarios camifieiros que a
duras penas sobreviviron a onda des-
trutora que sacude as calzadas milena-
rias, un patrimonio dotado de gran
espiritualidade, a que emerxe da sua
condicion de territorio historico e cuxo
valor sentimental mais evidente € a sua
achega a paisaxe como acervo cultural
en si mesmo considerado, unha filo-
sofia vital que potencia o equilibrio
natural asentado en longos periodos de
tensa convivencia sobre a face da Terra.

O crecente atractivo que posue a
camifeiria tradicional, as sendas anti-
gas, vén dado pola sta adaptacion ao
medio fisico, o seu vincallo cos move-
mentos migratorios, coa estrutura
urbana dos vellos lugares e o asenta-
mento das primeiras comunidades.
Nada explica mellor as relaciéons huma-
nas co contorno que as vereas tradicio-
nais, nomeadamente os camifos de
longo percorrido, cos seus constituintes
afins 4 cultura da terra (a agricultura) e
da floresta.

E o mundo dos camifios de antes.
Un tesouro delicado que vertebra his-
toricamente o territorio, fonte de infor-
macidén inesgotabel fortemente amea-

zada, consagrada na lingua franca e
nomade que viaxa en multiples voces
acufiadas no anonimato da creacion
colectiva, sobre pontdns, vaos, pasais e
saltadoiros, abrindo cancelos e portons,
vargados de chantos e augueiros para
drenaxe das crecidas, con arbores lin-
deiras amigas dos viandantes, que
prestan sombra, protexen e balizan as
calzadas, caendo en galerias de ribeira,
apreixada nas arbores protectoras da
casa, cos seus ritos e os seus deuses
viais, nos milladoiros, petos de animas
e pequenas ermidas para o culto aos
santos camifeiros e as suas fundacions,
sempre a beira dos sendeiros centena-
rios onde repousan camposantos civis e
se ergueron as casas de hospitaleiros e
malaterias de leprosos lazarados, itine-
rarios asinados con marcos e cruces de
pedra e de pau para orientacion dos
que andan peregrinos, “per ager”, polo
campo, na procura dun dedo de sal,
unha cunca de auga e a luz dunha
brasa nas perdidas pousadas da rota
que sempre olla a occidente, cos seus
postigos abertos as andorifias e as
argolas prestas @ mao do xinete.

Sendas verdes que nas pedras da
sua gastada caixa gardan o segredo da
maneira en que unha sociedade arcaica
aprendeu a resolver os seus problemas,

e dos traumas e cicatrices dese proce-
so. Un supofier: ao entrar na Galiza
polas terras buronesas, o Camifo Pri-
mitivo constitte a Rua Maior da Fonsa-
grada, a arteria principal dun tecido
camifieiro tan vedrafio como a comuni-
dade camponesa que o sustenta,
emblema dese complexo aparato circu-
latorio que deu cabida aos camifios de
carro, carreteiros, e aos de ferradura
para que a ufia do cabalo salve os tesos
da montafa, e calzadas tan singulares
na cultura intanxibel como aquela que
sobe do muifio ou o que leva a misa, ao
cabo, esa diversidade de vieiros para os
que nas terras altas artellaron palabras
gastadas polos anos e matizadas polo
seu uso especifico: os quenllos, quen-
[las e carreiras.

A delimitacion oficial seque a ser
unha demanda urxente duas décadas
despois do rexurdimento moderno do
Camifo ainda estando contemplada no
art. 1.4 da Lei de Proteccion dos
Camifos de Santiago, feito que mesmo
dificulta a aplicacion da Lei do Patri-
monio Cultural de Galiza para os bens
catalogados, funcionandose na vida
diaria cunha precariedade pouco reco-
mendabel no caso de elementos tan
vulnerabeis como son os camifios en
xeral e os historicos en especial. (Vol-

ven a nosa memoria as palabras do
Padre Sarmiento sobre a ocupacion e
alteracion das calzadas ou a contun-
dencia nas Partidas do Rei Sabio ao
definir como delito “de corte” a obstru-
cion dunha cafiada ou camifio real na
Terra de Santiago).

A proteccion do contorno e a salva-
garda da cultura camifeira, previstos
no art. 16.1-2 da citada lei dos camifios
a Compostela, malia supor un uso res-
trinxido do solo ao primar o interese
cultural e o valor da tradicion, na prac-
tica non se traduce no cofiecemento
dos principios que regulan a paisaxe
natural, ao que se suma a inoperancia
na definicidn fisica da traza e o control
minimo das franxas laterais e as cuncas
visuais, 0 que complica a avaliacion do

impacto de canteiras e areeiras (art.
16.3), como sucede escandalosamente
ao paso da rota primitiva pola Costa
Francesa en Bascuas (Lugo) ou no pro-
pio castro da Pallota, arredor do con-
xunto ambiental de Soutomerille (Cas-
tro Verde). Outro tanto acontece coa
ordenacion especial que requiren as
explotacions gandeiras afectadas
(16.4), so entendibel nunha comunida-
de capaz de asociar a vida co medio
natural e o patrimonio cultural.

No entanto, a tardanza na elabora-
ciéon dun plan especial de proteccion
destas vias histdricas, descarga nos
planeamentos municipais grande parte
das responsabilidades, aparecendo
numerosas reticencias nos entes locais
a hora de asumiren os ditames restriti-

vos de Cultura previos ao outorgamen-
to de licenzas municipais, malia o con-
trol -as veces encomiabel- do Comité
Asesor do Camifio de Santiago, érgano
plural presidido polo Director Xeral de
Cultura e formado por técnicos e
expertos encargados de controlar as
actuacions que impactan sobre o terri-
torio historico das rotas xacobeas. E asi
como a obrigatoriedade de restaurar a
calzada destruida ou a sua masa arbo-
rea (art. 21), adoitan ficar en papel
mollado, marcando unha tendencia
pedagdxica pouco edificante. Os exem-
plos resultan innumerabeis sen sair do
territorio histérico do Camifio Primiti-
vo, ben sexa a invasion da Cruz de
Pedra sobre o porto da Vacariza para
coller entullo, no monte A Lomba en
San Miguel do Camifio (preito gafiado
por ADEGA & Deputacion lucense pro-
motora das obras), na apropiacion da
fonte e calzada medieval no Meson de
Fraias, o asalto utilizando fondos euro-
peos de mais de medio quilémetro de
Camifio Primitivo sobre a via romana
XIX en Pena Ferrada (Toques), e outras
desfeitas irreparabeis que deixaron
impunes aos seus responsabeis.

No que atinxe as actividades de
promocion, sinaléctica e acollemento,
advirtese notoriamente que os intere-
ses ludicos e turisticos emerxen con
forza tal que banalizan a raiz historica
desta rede camifieira que por veces
semella aguantalo todo, obviamente
resultado da grande operacion media-
tica, propagandistica e comercial en
que se ten transformado todo o nego-
cio do Xacobeo, un ente que de cara ao
Ano Santo do 2010 estd a promover
actuacions paisaxisticas de desefio
artificioso e estandarizado para estas
antigas vereas que, de por si, posten un
xenio pouco acaido as modernas ope-
racions de maquillaxe e contra as que
xa se ten pronunciado o Comité Asesor
na sua Ultima xuntanza.

Estamos, ao cabo, ante a eterna
loita & contracorrente por manter viva
esa condicion de territorio historico e o
caracter cultural do Camifio e a sua
paisaxe, discurso ao que desde Lugo Ile
reservamos un particular sentido, na
via xacobea mais antiga do mundo.

